
Frumvarp til laga um breytingu á lögum um landlækni og lýðheilsu, nr. 
41/2007, með síðari breytingum (lýðheilsusjóður).

Félag lýðheilsufræðinga gerir athugasemdir við frumvarpið en óskað var eftir áliti félagsins á 
frumvarpinu í tölvupósti sem félaginu barst frá Alþingi þann 21. janúar s.l.

Frumvarpið gerir ráð fyrir fækkun stjórnarmanna í stjórn lýðheilsusjóðs þar sem fulltrúar 
fagráða Embættis landlæknis munu ekki lengur eiga sæti í stjórn. Stjórn Félags 
lýðheilsufræðinga lýsir yfir áhyggjum af þessum breytingum sem frumvarpið boðar og telur 
mikilvægt að fulltrúar fagráða eigi áfram sæti í stjórn sjóðsins.

Tryggja þarf faglegt mat á umsóknum sjóðsins þannig að úthlutun fari í þau verkefni sem 
líklegust eru til að skila árangri fyrir lýðheilsu í landinu. Fagráðin eru skipuð breiðum hópi 
fagfólks sem starfar á vettvangi og er í góðum tengslum við grasrótina. Fagráðin eru því mjög 
vel hæf til að leggja faglegt mat á umsóknir sjóðsins.

Einnig er mikilvægt að horfa til þess að lýðheilsuverkefni eru unnin af fleiri fagaðilum en 
þeim sem koma úr heilbrigðiskerfinu. Ef frumvarpið yrði að lögum þá yrði stjórn 
lýðheilsusjóðs mjög einsleit, en þar myndu sitja þrír fulltrúar frá heilbrigðiskerfinu. Í 
frumvarpinu kemur einnig fram að stjórn sjóðsins verður einungis ráðgefandi fyrir ráðherra, 
en hann mun ráðstafa fé sjóðsins. Stjórn félags lýðheilsufræðinga telur að ef frumvarpið yrði 
að lögum þá myndi tapast mikilvægur faglegur þáttur við mat umsókna.

